
GOUVÈNÈ CUOMO AK MAJISTRA DE BLASIO ANONSE ETID AK KONSEPSYON SISTÈM PWOTEKSYON KONT 

INONDASYON ENTEGRE POU RED HOOK 

 

Eta a ansanm Vil la angaje yo chak yon premye $50 milyon pou lanse inisyativ la, ki pral mete plis rezistans nan 

kominote bòdmè Brooklyn – nan kad yon plan rezistans konplè pou tout vil la 

 

 

NEW YORK—Gouvènè Andrew M. Cuomo ak Majistra Bill de Blasio jodi a te anonse yon Apèl Dòf 

(Request for Proposals, RFP) pou etid ak konsepsyon yon sistèm pwoteksyon kont inondasyon entegre 

(IFPS) nan katye Red Hook Brooklyn nan. Pwojè a, kote Vil la ak Etaa yo chak ap angaje yon premye $50 

milyon, pou yon total $100 millyon, gen kòm objketif pou l mete plis rezistans ak pwoteksyon nan 

kominote bòdmè a sizoka lòt inondasyon. Vil la ak Eta a resevwa kèk bourad lajan Federal Emergency 

Management Agency Hazard Mitigation Grant Program nan, kap soti nan $100 milyon dola a, pou 

reyalizasyon fezablite ak konsepsyon pwojè a. 

 

Etid ak konsepsyon an avanse yon angajman Eta a ak Vil la pou yo devlope yon sistèm jesyon inondasyon 

konplè pou Red Hook, nan kad plan rezistans senk bowo konplè pou vil la, ki chita sou ranfòsman defans 

kòt yo, amelyorasyon bilding, pwoteksyon enfrastrikti ak sèvis esansyèl, ak mete plis sekirite ak aktivite 

nan kay, biznis ak katye. Pwojè a te premye anonse nan plan rezistans konplè Vil la epi se Gouvènè 

Cuomo ak Vis Prezidan Biden ki te anonse l nan kad yon plan pou siklòn tou nèf ki pou mete plis 

rezistans ak pwoteksyon nan kominote bòdmè a sizoka lòt siklòn.  

 

Etid Red Hook IFPS la pral yon evalyasyon konplè ak detaye sou tout aspè ki nesesè pou vanse 

konsepsyon yon sistèm pwoteksyon kont inondasyon entegre, nan tèt ansanm ak kominote a. Biwo 

Rekiperasyon ak Rezistans Majistra a pral dirije egzekisyon Red Hook IFPS la. Dènye mezi yo pral tabli 

nan konsiltasyon ak Red Hook NY Rising Community Reconstruction Planning Committee Gouvènè a te 

kreye pou bay asistans pou rekonstriksyon ak revitalizasyon anplis pou kominote ki te pran gwo frap nan 

Sipè Ouragan Sandy.  

 

Se New York City Economic Development Corporation (EDC), nan tèt ansanm ak Biwo Rekiperasyon ak 

Rezisans Majistra a ansanm ak Biwo Rekiperasyon apre Siklòn Gouvènè a ki pral egzekite RFP a.  

“Lansman pwojè sa se yon etap enpòtan ki franchi pou garanti yon kominote bòdmè pi solid, pi rezistan 

nan Brooklyn pandan n ap kontinye adapte nou ak nouvo reyalize move tan yo” `te deklare Gouvènè 

Cuomo. “Se yon lòt egzanp jan administrasyon ak patnè nou yo onivo lokal ak federal ap travay pou bati 

yon Eta New York ki gen plis sekirite, epi mwen fyè pou m wè pwojè sa pral reyalize.” 

 

“Pat gen anpil kote ki te santi enpak Sandy yo plis pase Red Hook la, ki te viv inondasyon san parèy epi – 

pou twòpl rezidan ak biznis – te pase plizyè semèn san sèvis debaz” te deklare Majistra de Blasio. 

“Sistèm pwoteksyon kont inondasyon entegre Red Hook la pral yon kokenn pwogrè kap garanti yon 

kominote Red Hook ki gen plis sekirite sizoka move tan ak yon chanjman klima, epi yon pati enpòtan nan 

plan rezistans konplè pou tout vil la ki deja ap garanti yon Vil New York pi solid ak plis sekirite. Nou 

remèsye Gouvènè Cuomo ak Eta a pou tèt ansanm yo fè pandan n ap travay pou pwoteje katye nou yo 

ak vil nou an kont danje chanjman klima.” 

 

Pwojè a pral gen ladann divès eleman ak faz pou yon plan pwoteksyon alontèm ak konplèt kòt yo pou 

kominote a. Taktik sa yo se ka yon konbinezon baraj kont inondasyon ki ka depwaye anpati ak 

amenajman anwotè, renovasyon pak ak elevasyon nivo lari, renovasyon ak re amenajman bilding 

rezistan, ak amelyorasyon nan enstalasyon drenaj ak ponpaj, san konte lòt mezi rezistans. Yon fwa l fini, 

sistèm sa pral kouvri 370 ak tè, pou pwoteje tout kay Red Hook ak lòt bilding ak enfrastrikti enpòtan nan 

plèn inondasyon 100 lane a. 

 

“M apresye angajman finansye Gouvènè Cuomo ak Majistra de Blasio a nan etid ak konsepsyon yon 

sistèm pwoteksyon kont inondasyon entegre nan Red Hook,” te deklare Prezidan Bowo Brooklyn nan, 

Eric Adams. “Kominote menase sa, ki gen pwoblèm pandan siklòn nòmal, pa te pare ditou pou jere 

lavalas pwoblèm ki te vini ak Sipè Ouragan Sandy. Jodi a, fiti Red Hook parèt pi bèl ak pi rezistan pase 

anvan, epi chanjman l ap sibi yo kòm rezilta pwosesis RPF sa lanse a pral rann sa posib.” 

 

“Pwoteksyon katye bòdmè nou yo pral mande koperasyon onivo federal, eta ak vil yo. Nou tout dwe 

travay ansanm pou garanti kominote nou yo pi pare pou siklòn tankou Sandy,” te deklare Reprezantan 

Nydia M. Velázquez. 

 

“Yon pwogram pwoteksyon kont inondasyon entegre se bon nouvèl kap ede mete plis rezistans nan 

bòdmè Brooklyn. ‘Apèl Dòf’ ki anonse jodi a se premye pa ki nesesè pou kòmanse pwosesis 

idantifikasyon mezi enpòtan pou anpeche kalte dega sa yo Sandy te lakòz gen dezan pase. Mwen vle 

felisite Gouvènè a ak Majisra a pou efò yo pou minimize menas rechofman klima ak yon anviwònman 

kap chanje,” te deklare Manm Asanble Felix Ortiz. 

 

“Angajman Vil ak Eta New York pou devlope mezi rezistans ki bon kont gwo siklòn esansyèl pou re 

amenajman lojman lokal nou yo ak ekonomi nou an,” te deklare Manm Konsèy Carlos Menchaca. “Red 

Hook te pran frap egzajere nan Tanpèt Sandy, epi pandan kominote nou an ap travay san rete pou 

rebati, egzekisyon yon sistèm pwoteksyon kont inondasyon entegre (IFPS), pral garanti yon kominote pi 

byen prepare ak pi byen pwoteje. M espere kontinye travay ak Majistra a, Gouvènèa a, ak moun lokal ki 

konsènen ki pral angaje yo nan planifikasyon ak egzekisyon pwogram sa”. 

“Nou kontan anpil pou n wè premye pa yo fèt pou lanse enfrastrikti enpòtans anpil sa ki nesesè pou 

garanti sekirite Red Hook pou jou kap vini yo, ” te deklare Gita Nandan, Ko Prezidan Red Hook NY Rising 

Community Reconstruction Committee. “The Red Hook NYRCR Committee kreye yon ansanm gid 

kominotè atravè pwosesis NYRCR nou espere pral kreye yon fondasyon solid pou konsepsyon ak 

egzekisyon IFPS lao, epi nou remèsye Majistra ak Gouvènè a pou angajman lajan yo nan moman kritik sa.” 

 

Penensil Red Hook la, ki limite ak Buttermilk Channel, Gowanus Bay, ak Gowanus Canal nan Hamilton 

Avenue, te soufri kokenn dega nan bilding, pann kouran ak transpò fèmen pandan Siklòn Sandy. 

Inondasyon dlodòman te soti nan plizyè sous dlo tankou Gowanus Canal kontamine a ki te desann.  

 

Ak esepsyon kèk blòk yo te monte nan vwazinaj Coffey Street nan zòn sid, yon demi blòk Van Brunt 

Street santral, ak Hamilton Avenue nan zòn nò, prèske tout zòn nan Red Hook te inonde, kote nan kèk 

ka dlo a te depase sis pye. Nan anpil ka, premye etaj ak besment te inonde nèt, sa ki te lakòz pann 

kouran manch long pandan yon mwa nan tout bilding ak deplasman rezidan ak biznis nan yon nivo pi pi 

piti. Zòn nan Red Hook ki inonde tanzantan pandan siklòn ki rive pi souvan, tankou Pioneer Street ak 

Richards Street, te sibi yo menm gwo tonton inondasyon. Bakòp egou nan ka siklòn te melanje ak 

inonsayon sou kòt yo, ki te voye dlo egou nan lari ak besment yo. Red Hook Houses yo, dezyèm pi gwo 

pwojè jojman piblik nan Vil New York ak pi gwo a nan Brooklyn, te pran gwo frap nan Sandy. Lekòl ak 

sant kominotè te pran gwo frap tou epi Hugh L. Carey Tunnel lan ki ant Brooklyn ak Manhattan te 

inonde epi fèmen pandan prèske twa semèn. 

 

Red Hook IFPS pral koute apeprè $200 milyon antou, jan sa te anonse nan mwa janvye. 

 

Nan mwa mas 2014, Majistra Bill de Blasio te anonse kreyasyon Office of Recovery and Resiliency (ORR) 

la. Biwo sa dirije efò Vil la pou l bati yon New York pi solid, pi rezistan atravè egzekisyon rekòmandasyon 

ki ekri nan A Stronger, More Resilient New York, pwogram rezistans klima Vil la. Plan an chita sou 

kolaborasyon piblik ak analiz strik ki tabli nan PlaNYC. ORR pral gide travay Vil la pandan lap ranfòse 

defans kòt yo, amelyore bilding, pwoteje enfrastrikti ak sèvis esansyèl, epi mete plis sekirite ak aktivite 

nan kay, biznis ak katye. 

 

Biwo Rekiperasyon Tanpèt Gouvènè a te etabli nan mwa jen 2013 pou kowòdone efò rekiperasyon nan 

tout eta pou gwo tanpèt Sandy, Siklòn Irene, ak Tanpèt Tropikal Lee. Menm lè Pwogram Rekiperasyon 

Lojman NY Rising, ti biznis yo, rekonstriksyon ak enfrastrikti kominote, GOSR envesti plis pase $4 milya dola 

ki te disponib atravè Depatman Lojman & Devlopman Iben Etazini (HUD) Community Development Block 

Grant - Disaster Recovery (CDBG-DR) pwogram pou pi byen prepare New York pou move tan pi devan. 

